
Kajian ini bertujuan untuk mengenalpasti hubungan antara sikap dan strategi 
menangani stress dengan tekanan kerja dalam kalangan guru kemahiran 
hidup bersepadu (KHB). Data kajian diperoleh melalui soal selidik daripada 
266 orang guru yang mengajar mata pelajaran KHB di sekolah menengah 
negeri Selangor. Kajian ini adalah kajian kuantitatif dan kaedah yang 
digunakan adalah kajian kolerasi dengan menggunakan borang soal selidik 
sebagai instrumen kajian. 
 
 
Analisis deskriptif menunjukkan guru KHB mengalami tahap tekanan yang 
sederhana dalam melaksanakan sukatan pelajaran kemahiran hidup 
bersepadu iaitu (M=2.41, SP.679) iaitu merangkumi aspek tekanan fisiologi, 
psikologi dan beban tugas guru. Dapatan kajian menunjukkan ketiga-tiga 
aspek tekanan ini adalah di tahap yang sederhana iaitu tekanan fisiologi 
(M=2.44, SP=.687), tekanan psikologi (M=2.27, SP=.471) dan beban tugas 
guru (M=2.41, SP=.679). Analisis deskriptif juga menunjukkan tahap persepsi 
sikap guru terhadap mata pelajaran KHB yang merangkumi aspek 
kebergunaan dan manfaatnya, kegembiraan dan keyakinan mengajar secara 
keseluruhannya berada di tahap yang sederhana (M= M=3.57, SP=.426). 
Namun demikian, tahap persepsi sikap guru berdasarkan aspek kebergunaan 
dan manfaatnya mencatat tahap nilai yang paling tinggi iaitu (M=4.06, 
SP.444). Manakala, aspek kegembiraan mengajar (M=3.63, SP=.459) dan 
keyakinan mengajar (M=3.57, SP=.426) adalah di tahap yang sederhana. 
Dapatan kajian juga mendapati secara keseluruhannya tahap persepsi bagi 
strategi menghadapi stress yang merangkumi strategi professional, sekolah, 
sosial dan kendiri adalah di tahap yang tinggi (M=3.79, SP=.419). Hasil 

dapatan kajian mendapati strategi professional (M=4.01, Sp=.534, strategi 
sekolah (M=3.92, SP=.526) dan strategi sosial (M=3.73, SP=.535) berada di 
tahap yang tinggi, Namun demikian, strategi kendiri mencatat tahap skor min 
yang sederhana (M=3.51, SP=.509). Analisis korelasi Pearson menunjukkan 
ada wujudnya hubungan yang signifikan antara sikap guru terhadap mata 
pelajaran KHB dengan tekanan kerja dengan kekuatan hubungan negative 
yang sederhana  [r (266) =-.407, p<.01] dan  tidak terdapat hubungan yang 
signifikan diantara pembolehubah strategi menghadapi stres dengan  tekanan 
kerja guru KHB [r (266) =-.055, p=.371]. 

By 

August 2017 
 
 

Chairman :   Suhaida Binti Abdul Kadir, PhD 
Faculty :   Educational Studies 
 
 
This study aims to identify the relationship between attitude and stress 
management strategy with work pressure among Integrated Living Skills 
subject teachers. The data was obtained by questionnaires from the sample 
that consisted of 266 teachers who taught KHB subjects in Selangor 
secondary school. This study is a quantitative study and the method used is a 
colleration study using a questionnaire as a research instrument. 
 
 
Descriptive analysis showed that KHB teachers experienced moderate stress 
levels in implementing the integrated life skills syllabus (M = 2.41, SP.679) 
which included aspects of physiological, psychological and teacher burden. 
The findings show that the three aspects of stress are moderate, which are 
physiological pressure (M = 2.44, SP = .687), psychological stress (M = 2.27, 
SP = .471) and teacher's burden (M = 2.41, SP = .679). Descriptive analysis 
also demonstrates the level of perceptions of teachers' attitudes towards KHB 
subjects that encompass the usefulness and benefits aspects, the joys and 
confidence in teaching as a whole are in a moderate level (M = M = 3.57, SP 
= .426). However, the level of perceptions of teachers' attitude based on the 
usefulness and benefit aspects shown at the highest level (M = 4.06, SP.444). 
Meanwhile, joy in the teaching aspect (M = 3.63, SP = .459) and teaching 
confidence (M = 3.57, SP = .426) are at moderate level. 
 
 
The findings also found that the overall perception on stress strategy that 
included professional, school, social and self-help strategies was at a high 
level (M = 3.79, SP = .419). The results of the findings showed that the 

professional strategy is (M = 4.01, Sp = .534) and the social strategy (M = 
3.73, SP = .535) also at a high level. However, self-help strategy showed the 
mean score only at moderate level (M=3.51, SP=.509). Pearson correlation 
analysis shows that there is significant relationship between teacher attitude 
towards KHB subjects with work pressure with moderate negative relationship 
strength [r (266) = - .407, p <.01] and there is no significant relationship 
between strategy variables stress with KHB teacher work pressure [r (266) = 
-. 055, p = .371]. 

BAB 1 

1 PENGENALAN 

1.1 Pendahuluan 

Profesion perguruan merupakan satu bentuk perkhidmatan sosial yang 
sungguh mencabar. Tugas guru yang perlu berhadapan dengan sesi 
pembelajaran harian, sikap murid yang pelbagai ragam ditambah dengan 
tugasan pengurusan menjadikan guru sebagai satu kerjaya yang mempunyai 
tekanan kerja yang tinggi (Ghania, Ahmad & Ibrahim, 2013; Lemaire, 2009).  
Sekiranya tekanan ini diurus secara baik, ia boleh membantu guru 
meningkatkan prestasi dan kualiti kerja. Namun demikian, jika tekanan kerja 
tidak dapat diurus dengan baik boleh memberi kesan kepada motivasi guru, 
psikomatik, kualiti pengajaran guru dan juga kesihatan guru (Tajulasyikin, 
Fazura, & Burhan Ibrahim, 2013; Nobile & McCormick, 2005).   

Menurut Nurul Shafinaz Halim (2013), peredaran masa juga menjadikan 
sistem pendidikan sentiasa berubah dan para guru harus sentiasa peka dan 
perlu bersedia dengan sebarang perubahan termasuk dengan penambahan 
ilmu pengetahuan serta kemahiran. Perubahan yang berlaku turut menuntut 
guru untuk menyesuaikan diri secara cepat dari masa ke semasa. Secara 
umumnya, tanggungjawab yang lebih berat dan mencabar perlu digalas oleh 
guru dan secara tidak langsung beban kerja guru juga turut bertambah.  

1.2 Latar belakang kajian 

Semakan sukatan pelajaran yang baharu secara menyeluruh bagi semua 
subjek yang diajar di sekolah menengah dan rendah merupakan satu 
transformasi dalam sistem pendidikan Malaysia. Jadi untuk merealisasikan 
cita-cita dan aspirasi Negara, sistem pendidikan ini merupakan asas penting 
bagi membangunkan masyarakat dan negara ke arah yang lebih baik. Dalam 
laporan awal Pelan Pembangunan Pendidikan Malaysia (PPPM) 2013-2025, 
dinyatakan dua aspirasi untuk menjayakan sistem pendidikan iaitu aspirasi 
sistem pendidikan dan aspirasi setiap murid. PPPM 2013-2025 menyatakan 
hasrat untuk menggunakan Falsafah Pendidikan Kebangsaan dalam 
menghasilkan pendidikan yang seimbang sebagai asas mencapai aspirasi 
murid. Falsafah Pendidikan Kebangsaan ini merangkumi enam elemen iaitu 
setiap murid akan mempunyai pengetahuan, kemahiran berfikir, kemahiran 
memimpin, kemahiran dwibahasa, etika dan kerohanian dan identiti nasional 
yang terkandung dalam Kurikulum Bersepadu Sekolah Menengah. 

Kemahiran Hidup Bersepadu adalah merupakan satu matapelajaran yang 
disusun secara terancang yang dilaksanakan di peringkat sekolah rendah dan 
menengah KPM (2002). Kurikulum ini berbentuk kemahiran amali dan teori 
yang akan disediakan oleh guru dan perlu dilaksanakan di peringkat sekolah. 
Mata pelajaran ini terbahagi kepada dua bahagian iaitu teras dan pilih. 
Bahagian teras mengandungi bidang pembelajaran Reka Bentuk dan 
Teknologi dengan pengetahuan dan kemahiran teknologi untuk menghasilkan 
produk yang berlainan menggunakan proses rekabentuk. Murid juga 
berpeluang untuk menghasilkan produk kayu, artikel jahitan, menghias 
persekitaran dengan tumbuhan hiasan yang dihasilkan, melakukan kerja 
menyelenggara dan baik pulih elektrik dan kerja paip. Bahagian pilihan pula 
dipecah kepada 4 bahagian pengkhususan iaitu Kemahiran Teknikal, 
Ekonomi Rumah Tangga, Pertanian dan Perdagangan Keusahawanan. 
Kesimpulannya terlalu banyak perkara yang perlu dipelajari dalam satu masa. 

Kemahiran Hidup Bersepadu merupakan salah satu matapelajaran amali 
yang berunsurkan teknologi. Kerja amali ini dilakukan di bengkel yang 
memerlukan guru menyelenggara serta menguruskan berbagai jenis bengkel.  
Ia dilaksanakan kepada semua pelajar tingkatan 1,2, dan 3 dan merupakan 
matapelajaran wajib peringkat sekolah menengah rendah di Malaysia. Mata 
pelajaran ini dirancang sedemikian rupa untuk mencapai matlamat ke arah 
mempertingkatkan kemahiran murid dan boleh menyumbang ke arah 
produktiviti Negara melalui penglibatan masyarakat secara kreatif, inovatif dan 
produktif KPM (2002). 

Mata pelajaran ini digubal ke arah membekalkan tenaga kerja yang 
berpengetahuan dan mahir dalam teknologi dan ekonomi serta sanggup 
berkerjasama dan sentiasa bersedia untuk belajar dalam suasana bekerja. 
Tenaga kerja yang sedemikian rupa dapat memenuhi inspirasi, aspirasi dan 
impian Negara yang sedang membangun dalam zaman yang menyaksikan 
kemajuan teknologi komunikasi maklumat. Mata pelajaran ini dilihat dapat 
memberi banyak kemahiran yang diperlukan oleh murid jika dapat 
dilaksanakan dengan jayanya oleh guru tersebut. 

Penyusunan sukatan pelajaran bagi matapelajaran Kemahiran Hidup  mula 
diperkenalkan pada pada tahun 2005 bagi menggantikan sistem pentaksiran 
sepenuhnya yang dikatakan kurang baik  dan merupakan satu modul yang 
ditadbir dengan instrument, tugasan, garis panduan, peraturan penskoran 
dikeluarkan oleh Lembaga Peperiksaan Malaysia yang sebenarnya memberi 
tekanan kepada guru (Abdul Hadi, 2009). Sistem ini seterusnya dilakukan 
penambahbaikan pada tahun 2012 dengan wajaran 100% mulai tahun 2014, 
oleh itu komponen penting dalam menjayakannya di peringkat sekolah adalah 
penerimaan guru terhadap inovasi ini (KPM, 2011). Mulai 2017 mata pelajaran 
Reka bentuk dan Teknologi pula diperkenalkan yang sukatannya tidak jauh 
beza dengan Kemahiran Hidup Bersepadu cuma diselitkan unsur unsur 
saintifik dan teknologi maju yang berfokus ke arah negara maju. Fenomena 

ini menambahkan kegusaran para guru tentang kemahiran yang perlu 
dikuasai dalam mata pelajaran ini yang lebih mencabar sukatannya. 

Salah satu matlamat Kementerian Pelajaran Malaysia (KPM) adalah 
menyediakan sumber tenaga manusia bagi memenuhi keperluan kemajuan 
negara di masa hadapan. Maka, bagi merealisasikan hasrat KPM, sebahagian 
besar usaha terletak di bahu guru. Oleh yang demikian, guru perlu 
melengkapkan diri dengan pelbagai pengetahuan dan kemahiran, 
menunjukkan kesungguhan dan mempunyai iltizam yang tinggi dalam 
melaksanakan daya usaha bagi meningkatkan kualiti pelajar yang bakal 
dihasilkan. 

Tugas guru bukanlah semata-mata di dalam bilik darjah, mengajar, 
membimbing dan mendidik. Tugas guru hari ini turut merangkumi tugas di luar 
bilik darjah dan juga di luar waktu persekolahan. Lau,Yuen dan Chan (2005) 
mendapati bahawa, guru-guru terlalu dibebankan dengan tugas-tugas yang 
tidak berkaitan dengan pengajaran dan pembelajaran seperti, aktiviti ko-
kurikulum, menghadiri mesyuarat, mengendalikan program-program pelajar, 
mengurus karenah dan kebajikan pelajar serta, tugas-tugas pengurusan. Bagi 
memenuhi tuntutan yang tinggi dalam dunia pendidikan, guru-guru pula 
semakin berasa tertekan dalam menghadapi pelaksanaan pelbagai reformasi 
dalam sistem pendidikan negara. Tekanan yang dihadapi itu seterusnya akan 
memberi kesan kepada emosi, psikosomatik dan fizikal guru (Ling, 2001). 
Memandangkan peningkatan kualiti dan kecemerlangan pendidikan amat 
bergantung kepada guru-guru, maka, sewajarnya pihak-pihak seperti sekolah, 
Jabatan Pelajaran Negeri dan Kementerian Pelajaran Malaysia perlu peka 
dengan permasalahan stres yang dihadapi oleh guru- guru. 

Menurut Hashim dan Ismail (2003) pula berpendapat stres atau tekanan 
adalah keadaan emosi yang negatif dan tindakbalas fisiologi yang berlaku 
dalam situasi dimana individu menerima ancaman pada tujuan dan matlamat 
penting yang mungkin tidak tercapai. Betapa teruk stres yang dialami oleh 
individu itu bergantung pada sejauh mana seorang itu menganggap situasi itu 
menggganggu ataupun mengancam matlamatnya. Stres juga bergantung 
pada setakat mana seorang itu merasakan yang dia mampu menghadapi dan 
mengendalikan ancaman stres. 

Daripada perspektif Islam pula, konsep tekanan atau stres adalah fitrah 
kehidupan manusia. Stres ini mampu memberi impak positif dan negatif 
bergantung pada bagaimana seseorang itu mengawal, mengurus dan 
mengendalikan stres. Semakin besar stres yang dihadapi semakin besar nilai 
pahala di sisi Tuhan. Iman juga bertambah dan berkurang dengan tekanan 
yang datang dan pergi. 

Daripada perspektif lain pula, konsep stres ini turut dijelaskan oleh Wilkes 
(1998). Menurut beliau, stres adalah keadaan fizikal ataupun ketegangan 
mental yang menghasilkan perubahan dalam sistem saraf autonomik.  Ia juga 
dikatakan oleh McCormick (1997) keadaan yang dipengaruhi oleh gangguan 
mental atau emosional. Perkara ini ditekankan lagi oleh Hargreaves (1994) 
yang mengatakan stres adalah gerak balas yang tidak khusus badan dengan 
pelbagai tuntutan. Manakala menurut Gabbay dan Bukchin (2009), 
menghuraikan stres adalah tindakbalas bangkitan atas sekumpulan 
rangsangan yang wujud dalam bentuk kejadian, objek ataupun individu. 

Perkara ini dilihat sebagai penting tetapi tidak menentu, dimana stres tidak 
semestinya memberi kesan yang buruk kepada individu yang mengalaminya. 
Walaupun ianya sering dibincangkan dalam konteks negatif, stres juga 
mempunyai kebaikan lebih-lebih lagi apabila ia dapat memberikan impak 
positif. Stres juga sering kali digabungkan antara kekangan dan tuntutan. 
Kekangan menyebabkan individu berasa terhalang bagi melaksanakan 
kemahuan diri manakala tuntutan pula disebabkan oleh kehilangan sesuatu 
yang kita hargai. Prestasi yang baik menyebabkan kita merasa bangga dan 
prestasi yang buruk menyebabkan kita berasa rendah diri. Prestasi yang 
buruk akan menyebabkan kita disisih oleh orang lain dan ini merupakan 
tekanan kepada individu tersebut. 

Stres yang timbul dari masalah personal akan menimbulkan dua masalah lain 
iaitu sukar pengurus mengawalnya secara terus dan pengawalan stres itu 
perlu dilakukan dengan pelbagai cara. Antaranya dengan memberi khidmat 
kaunseling kepada individu terbabit dengan mengadakan perbincangan 
dengan seseorang berkaitan dengan masalah mereka dan dengan cara ini 
dapat mengurangkan stres seseorang itu. Stres juga bergantung erat dengan 
ketakutan seperti takut kegagalan, takut dalam pengharapan, takut 
perubahan, takut keseorangan, takut imej diri yang tidak baik, takut kejayaaan, 
takut tidak dapat melakukan sesuatu adalah antara berbagai bagai jenis takut. 
Takut tidak dapat melakukan sesuatu ada kalanya menghalang seseorang 
memulakan sebarang usaha. Penawar terbaik kepada takut tidak dapat 
melakukan sesuatu adalah dengan terus melakukannya. 

Beban kerja didefinisikan sebagai semua aktiviti yang mengambil masa 
pegawai sesebuah organisasi yang berkaitan dengan tugas-tugas profesional, 
tanggungjawab dan kepentingan kepada organisasi tersebut. Abdul Manaf 
(2009). Menurut beliau lagi, beban tugas boleh diklasifikasikan sebagai beban 
tugas pengajaran, beban tugas penyelidikan dan beban tugas penyelidikan 
dikatogerikan sebagai beban tugas akademik sementara beban tugas 
perkhidmatan dikatogerikan sebagai beban tugas bukan akademik. 
Kesimpulannya beban tugas dikatakan sebagai tugas yang 
dipertanggungjawab kepada seseorang pegawai untuk dilaksanakan 
samaada tugas akademik atau bukan akademik bagi kepentingan sesuatu 
organisasi. 

Dalam bidang pendidikan mengikut pembahagian beban tugas,  Bahari (2003) 
dalam kajiannnya ke atas guru sekolah di daerah Kota Setar menyatakan 
bahawa guru-guru mengggunakan 62.19% masa dalam seminggu untuk 
melaksanakan tugas akademik manakala 37.81% digunakan untuk tugas 
tugas bukan akademik. 

Tekanan kerja merupakan satu pengalaman yang lumrah dalam kehidupan 
manusia. Setiap manusia tidak dapat lari dari tekanan kerja yang boleh 
berpunca daripada peristiwa peristiwa dalam kehidupan baik dalam bentuk 
fizikal, sosial dan psikologikal. Kesan tekanan kerja ke atas seseorang individu 
banyak bergantung kepada ciri-ciri dan sikap individu itu bagaimana untuk 
mengatasinya. Menurut Fun (2008), definisi tekanan kerja sebagai permintaan 
yang dibuat ke atas keupayaan penyesuaian minda dan badan seterusnya 
menjelaskan sekiranya keupayaan seseorang itu dapat menangani 
permintaan itu, maka tekanan kerja itu akan mendatangkan kesan yang 
positif. 

Dalam aspek kerja, fenomena yang berkaitan dengan tekanan dianggap 
sebagai reaksi individu terhadap terhadap ciri ciri persekitaran tempat kerja 
yang membuatkan ketidakselesaan dan menggugat dirinya. Tekanan tidak 
semestinya tidak baik, walaupun ia sering dikaitkan dengan konteks yang 
negatif malah tekanan yang positif yang bersesuaian dengan keadaan akan 
membuahkan semangat yang lebih kuat dalam pekerjaan ke tahap maksimum 
(Robbin, 2009). 

Banyak faktor yang boleh menyebabkan tekanan dalam diri seseorang. 
Mereka yang berkerja terutamanya sering mengalami masalah ini. Md. Sharif  
(1991) menyatakan tanggungjawab dan peranan guru di Malaysia hari ini 
bukan sahaja banyak berbeza dari masa lalu, tetapi juga lebih berat serta 
kompleks, ekoran perkembangan dan kemajuan pendidikan negara yang 
pesat. Kesedaran dalam mengawal tekanan atau stres sangat penting untuk 
mengelakkan sesuatu perkara yang tidak diingini berlaku. Setiap masalah 
yang datang perlu dikenal pasti lebih awal. Pihak pentadbir dan organisasi 
haruslah mengaturkan program yang lebih berkesan untuk menyelesaikan 
masalah dan mencari punca tekanan bagi mengelakkan guru meninggalkan 
profesion yang amat mulia ini dan penting untuk mendidik anak bangsa dan 
menyumbang ke arah kemajuan negara. 

Tekanan ini jika tidak diatasi dengan lebih awal, akan menjadi lebih serius dan 
seseorang guru tidak dapat menumpukan perhatian sepenuhnya terhadap 
tangungjawab yang dipikul. Rawatan dan khidmat kaunseling haruslah 
diberikan supaya masalah mereka tidak merebak dan menyebabkan 
kemerosotan mutu kerja. Ini kerana jika masalah ini berterusan, ia akan 
memberi kesan kepada generasi dan juga terhadap perkembangan negara. 
Dari tinjauan awal didapati bahawa terdapat guru yang mengeluh dan 

merunggut dengan bebanan tugas yang diberikan kepada mereka dalam 
mengaplikasi sukatan pelajaran Kemahiran Hidup Bersepadu. Mereka juga 
telah menghadapi pelbagai bentuk tekanan semasa menjalankan tugas demi 
untuk mencapai sesuatu matlamat yang diharapkan oleh pihak atasan atau 
dalam institusi persekolahan itu. 

1.3 Pernyataan Masalah 

Peranan dan tugas guru adalah satu elemen penting bagi merealisasikan 
impian aplikasi mata pelajaran, oleh itu guru perlu menguasai pelbagai aspek 
kemahiran bagi merancang, menyelia, menilai kaedah penilaian pentaksiran 
(KPM). Tanggungjawab besar ini memerlukan guru memilih standard 
kurikulum yang akan diajar, merancang pengajaran, pembelajaran dan 
menyediakan kaedah pentaksiran, serta menilai dan merekod pencapaian 
pelajar merupakan satu tekanan kerja yang terpaksa ditanggung oleh semua 
guru (John, 2002). 

Sikap guru terhadap sukatan pelajaran perlu diberi perhatian sewajarnya bagi 
kepentingan bersama (LPM, 2008). Persekitaran dan suasana yang sesuai 
diperlukan bagi melancarkan proses penilaian peringkat sekolah (Haslina & 
Ismail, 2003). Stres guru berpunca dari situasi kesan negatif dalam tekanan 
melaksanakan tugasan yang berat dan kurang ketahanan diri guru (Kyriacou 
& Sutcliffe, 1978). 

Keratan akhbar Berita Harian bertarikh 11 Januari 2013 melalui ruang forum 
menyatakan guru guru terbeban dengan aplikasi sukatan  yang memerlukan 
guru menguasai semua ke empat empat pengkhususan yang perlu 
disampaikan  pada satu satu masa yang telah ditetapkan. Masalah ini lebih 
ketara bagi guru yang mengajar di sekolah yang besar dan mempunyai 
bilangan murid yang ramai untuk setiap kelas (Berita Harian, 2013). Rungutan 
utama guru ialah mengenai kerja kerja perkeranian yang terlalu banyak dan 
tidak pernah selesai menyebabkan guru kekurangan masa untuk 
menumpukan kepada pengajaran mereka (Ravichandran, 2007). 
Pengkhususan yang terdapat dalam sukatan pelajaran Kemahiran Hidup 
Bersepadu adalah Kemahiran Teknikal, Ekonomi Rumah Tangga, Pertanian 
dan juga Perdagangan Keusahawanan. 

1.4 Objektif 

Objektif umum adalah untuk mengkaji tekanan kerja guru matapelajaran 
Kemahiran Hidup Bersepadu dalam melaksanakan pengajaran KHB. Kajian 
ini juga menentukan sejauh mana sikap terhadap mata pelajaran KHB dan 
juga menangani stress dan hubungannya dengan tekanan kerja. 

Objektif khusus kajian ini adalah untuk: 

1. Mengenal pasti tahap tekanan kerja guru Kemahiran Hidup Bersepadu. 
2. Mengenal pasti sikap guru terhadap mata pelajaran Kemahiran Hidup 

Bersepadu . 
3. Mengenal pasti strategi menghadapi stres dalam kalangan guru 

Kemahiran Hidup Bersepadu. 
4. Menentukan hubungan antara sikap guru dan strategi menghadapi 

stres dengan tekanan kerja dalam kalangan guru mata pelajaran 
Kemahiran Hidup Bersepadu. 

 
 
1.5 Persoalan Kajian 

1. Apakah tahap  tekanan kerja guru KHB yang merangkumi aspek 
tekanan fisiologi, psikologi dan beban kerja guru?  

2. Apakah tahap persepsi sikap guru terhadap mata pelajaran Kemahiran 
Hidup Bersepadu berdasarkan aspek kebergunaan dan manfaat 
sukatan pelajaran, kegembiraan mengajar dan efektifnya serta 
keyakinan guru semasa mengajar? 

3. Apakah tahap strategi  menghadapi stress dapat digunakan oleh guru 
Kemahiran Hidup Bersepadu berdasarkan aspek strategi kendiri, 
strategi professional dan strategi sekolah? 

4. Adakah terdapat hubungan yang signifikan antara  sikap  guru 
dengan         tekanan kerja  dalam mata  pelajaran Kemahiran Hidup 
Bersepadu? 

5. Adakah terdapat hubungan yang signifikan antara  strategi 
menghadapi stress dengan  tekanan kerja dalam mata pelajaran 
Kemahiran Hidup Bersepadu ?   

 
 
1.6 Kepentingan Kajian 

Kajian ini menjelaskan hubungan antara sikap guru terhadap  mata pelajaran  
kemahiran hidup bersepadu. Ini diharapkan dapat memberi idea  kepada 
Kementerian Pendidikan Malaysia tentang pentingnya kesediaan guru 
membimbing  pelajar terutamanya untuk menyediakan keperluan tenaga kerja 
yang memenuhi keperluan industri masa kini. Harapan hasil kajian ini akan 
memberi idea kepada Bahagian Kurikulum, Kementerian Pendidikan Malaysia 
untuk mengkaji keberkesanan sesuatu kurikulum  yang ingin diperkenalkan. 

Kajian ini juga diharap dapat memberi sumber maklumat dan kesedaran 
kepada pihak pengubal kurikulum dan pentaksiran tentang perlunya 
kesediaan dan penerimaan guru sebagai tenaga pengajar, persekitaran 
sekolah, kemudahan fizikal, strategi mengawal tenaga pengajar, dan 

kefahaman yang sempurna supaya perancangan yang diatur mencapai 
matlamatnya. 

1.7 Batasan Kajian 

Di dalam kajian ini terdapat beberapa batasan iaitu, kajian hanya dijalankan 
dalam daerah Gombak, Petaling dan Kuala Selangor sahaja sedangkan 
negeri Selangor sendiri mempunyai 9 daerah. Responden terdiri daripada 
guru-guru kemahiran hidup sekolah menengah sahaja sedangkan semakan 
sukatan pelajaran sebenarnya dilaksanakan pada semua peringkat sekolah 
menengah dan rendah di Malaysia. Dalam kajian ini penyelidik hanya 
menggunakan pandangan guru sahaja dan tidak pelajar yang merupakan 
individu yang terlibat secara langsung dengan kandungan sukatan pelajaran. 
Soal selidik ini berdasarkan kejujuran guru dalam menjawab semua soalan 
yang diberikan. Kajian lepas lebih banyak tertumpu kepada sukatan pelajaran 
dan kajian ini lebih kepada tekanan dalam pelaksanaan sukatan mata 
pelajaran Kemahiran Hidup Bersepadu. 

1.8 Definisi Operasional 

1.8.1 Sikap guru  

Sikap guru merupakan kesediaan dan tingkah laku yang ditunjukkan oleh guru 
untuk melaksanakan, melihat, mengerti, melakukan dan membuat sesuatu 
inovasi yang diperkenalkan dalam sistem pendidikan (Davis, 1989). 

Dalam kajian ini sikap guru merujuk kepada sejauh mana guru merasa positif 
terhadap pelaksanaan mata pelajaran KHB. Ia merangkumi aspek 
kebergunaan dan manfaat, efektif dan kegembiraan serta keyakinan diri. 
Sikap guru diukur menggunakan soal selidik yang diubah suai dari soal selidik 
Teacher Attitude Questionaire. Schackow (2005).  

1.8.2 Strategi menghadapi stres  

Strategi menghadapi stres adalah langkah atau tindakan dan teknik yang 
diambil bagi mengatasi situasi yang menyebabkan seseorang itu tertekan 
semasa menjalankan  tugasan. Teknik ini digunakan untuk menangani stres 
berdasarkan kepada corak pemikiran seseorang (Adam, 1980). 

Terdapat empat strategi menangani stres yang telah dikemukakan oleh 
Phsyical & Psychological Exhaustion Scyle menurut Fontana & Abouscric 
(1993). Ia terdiri daripada strategi kendiri, strategi profesional, strategi sosial 

dan strategi sekolah. Dalam kajian ini strategi menghadapi stres merujuk 
kepada sejauh mana guru KHB menggunakan keempat empat strategi 
tersebut. 

1.8.3 Tekanan kerja 

Tekanan kerja adalah satu proses tindak balas tingkah laku, emosi, mental 
dan fizikal yang disebabkan oleh tekanan yang berpanjangan dan semakin 
meningkat atau baharu di mana ianya jauh lebih besar daripada sumber untuk 
menghadapinya (De Noble, 2007). 

Dalam kajian ini tekanan kerja merujuk kepada sejauh mana guru KHB 
mengalami tekanan dalam aspek fisiologi, psikologi dan beban tugas. Ia 
diukur menggunakan instrument yang diubah suai dari Profesional Life Stress 
Scale PLSS yang dihasilkan oleh Fontana (1993).  

1.9 Kesimpulan 

Bab ini menjelaskan tentang masalah yang dihadapi oleh guru dalam mata 
pelajaran Kemahiran Hidup Bersepadu dalam kalangan guru guru negeri 
Selangor. Dalam bab 1 membincangkan tentang latarbelakang tajuk, 
pernyataan masalah, objektif, persoalan kajian, definisi operasional dan juga 
batasan kajian. Keseluruhan penerangan adalah tentang isu yang ingin 
dibangkitkan tentang mata pelajaran Kemahiran Hidup Bersepadu itu sendiri. 

